
Аннотация. Темир йўл транспортлари томонидан етказилган жарохатлари 

инсон хаётига  хавф туғдириши унинг шикастловчи қисмларининг 

хусусиятларига боғлиқдир. Бу турдаги жарохатлар  юк ташувчи  поезд 

хайдовчисининг юк тушурувчи ишчиларни огохлантирмасдан уни харакатга 

келтириши, шу ишчининг  ўлимига олиб келувчи тан жарохати сабаб бўлган. 

Калит сўзлар: темир йўл жароҳати, юк поездининг эшиклари табақалари 

орасидаги сиқилишдан бош жароҳати. 

Моргга Урганч шахар ИРО корхонасининг темир йўл бекатида турган 

вагондан ўғит тушириш пайтида вагондан бошини чикариб турган фуқаро Т.Т 

ни вагон эшиги тўсатдан бирданига ёпилиб унинг табақаси бошини қисиб 

қолиши натижасида вокеа жойида хаёт учун номутаносиб бўлган бош мия 

травмаси натижасида вафот қилган. 

Мурдани ташки текширувда аниқланишича: Мурда доғлари кўкимтир-сиёх 

рангда, танасининг орка ва ён томонларида жойлашган, яхши ривожланган. 

Лабларини ва милкларини шиллиқ қавати кўкимтир рангда. Юзини чап 

томонида кўзини ташки бурчагидан бошланган шилинма кўндаланг жойлашган, 

қўнғир рангда, ҳажми 5 х 2 см. Пастки лабини қизил ҳошиясини ўрта сохасидан 

бошланган шилинма бироз қийшик-кўндаланг жойлашган, кўнғир рангда,чап 

юзидан ўтиб чап қулоқ супрасининг олдинги юзасини юқори бурмасида 

тугалланади, хажми 16 х 2 см йўлакчасимон шаклда. Шу шилинмадан 1,5 см 

пастда пастки жагни танасини ўрта кисмидан бошланган лат яра қулок 

супрасини олдинги юзасини тўлиқ жароҳатлайди, қийшиқ кўндаланг 

жойлашаган, ҳажми 12 х 2см, қирралари нотекис, иккала охири салгина айлана 

шаклда, ярани туби пастки жағ ва калла суяги асосидан иборат. Бошини ўнг 

пешона-тепа ва энса сохасида қийшиқ кўндаланг жойлашган лат яра бўлиб 

хажми 16 х 9 см, қирралари қисман текис, иккала охири салгина айланасимон, 

яра туби бош суякини синиқларидан иборат. Ўнг қулоқ супрасининг олдинги 

юзасидан бошланган шилинма юқори лабига етмасдан тугалланади, хажми 6 х 3 

см, қўнғир рангда, қийшиқ-кўндаланг жойлашган, йўлакчасимон шаклда. 

Бўйнини унг ёнбош юзасида юкори қисмида шилинма бўлиб, хажми 4 х 1,5 см, 

кўндаланг жойлашган, қўнғир рангда, йўлакчасимон шаклда. Мурдани бош 

юмшоқ тўқимасини кесиб текширганимизда ўнг чакка-тепа ва энса суяги, бош 

суяги асосини ўнг ўрта ва орқа чуқурчаси майдаланиб синган, хамда бош мия ўнг 

чакка бўлаги ва асоси эзилиб мажақланган, мия пардалари йиртилган. 

Мажақланган мия моддаси шу асосий синиқдан ташқарига оқиб тушган Бу 

асосий синиқдан кўплаб синиқ чизиқлари чап орқа ва ўрта чуқурчага ўтиб бир 

бири билан туташиб суяк парчаларини ҳосил қилган. Бош мия юмшок пардаси 

остига иккала мия яримшарларига диффуз қон қуйилган.    

Суд кимё такширувида қони ва сийдигида этил  спирти  топмилмади.  

Худди шундай ҳолатдан иккитаси яъни 1965 ва 1978 йилларда Москвада 

учраган бўлиб,ушбу мақола суд тиббий экспертиза журналида 1982 йил 1-сонида 

чоп қилинган.Бу мақола муаллифи Москва суд тиббий экспертиза Бюроси 

бошлиғи т.ф.н. Л. С. Велишева томонидан «Смерть от сдавление шеи створками 

пневмотически закрывающейся дверей электропоезда» мавзусидадир. Бу 

мавзудаги мақолада жабрланувчиларнинг иккаласи ҳам маст ҳолатда 

бўлган,бизлардаги ҳолатда юк поездининг эски вагонида бир томонлама рельсда 

ҳаракатланувчи эшикнинг очилиши ва ўғит тушириш пайтида тепловоз 

ҳайдовчисининг ишчиларни огоҳлантирмасдан поездни тебратиб юбориши 

натижасида эшикнинг ёпилишидан “бошнинг сиқилиши” келиб чиққан, бу 

ҳолатда  жабрланувчининг қонида этил спирти аниқланмади.  

26 ёшли ТТ. нинг мурдасини суд тиббий экспертиза текшириувидан ўтказиб 

ва суд кимё бўлими далолатномаси билан танишиб чиқиб куйидаги хулосага 

келдик. Унинг ўлимига ҳаёт учун  номутоносиб  бўлган калла мия  жароҳати  

яъни бош суяги гумбази ва асосини кўплаб синиши,бош мияни эзилиб 

мажақланиши,ташқарига оқиб тушиши сабаб бўлган. Бу юқорида  кўрсатилган  

жароҳатлар  қаттиқ ўтмас  жисм таъсирида, яъни вагон эшигининг  сурилиб 

ёпилиши натижасида бир томони харакатсиз қисми оралиғида бошнинг 

сиқилиши сабаб бўлган. 

